[image: ]				
[image: ]
Bara hardd

Meysydd ffocws
	Maes y Cwricwlwm
	thema Bwyd – ffeithiau bywyd

	Fi a fy myd (parchu diwylliannau eraill)

· Disgrifiwch wahanol fathau o fara wahanol wledydd a diwylliannau – sut mae'n edrych, y wlad o lle mae'n dod, sut mae'n cael ei wneud, pryd fydd yn cael ei fwyta (e.e. achlysur) 

	Coginio 

· Enwch y cynhwysion a ddefnyddir i wneud bara. 
· Enw'r offer a ddefnyddir i wneud bara.
· Gwneud a siapio bara. 
· Gweld bod yn rhaid cymryd camau cyn y gellir paratoi bwyd, e.e. ymolchi dwylo.




Fe fyddwch chi angen:
Cyflwyniad bara hardd
toes chwarae neu glai
propiau pobi, e.e. powlenni a llwyau, ffedogau, het cogyddion, hambyrddau i arddangos bara, peiriant arian parod
O'r cyflwyniad bara hardd:
· Rysáit bara (Sleidiau 15-16)

Gwrando ac ymateb
Dangoswch y delweddau o wahanol fathau o fara ar y cyflwyniad bara hardd (yn unigol ar sleidiau 2 - 7, neu i gyd gyda'i gilydd ar sleid 8). Nodwch rai o'r mathau o fara a gofynnwch i'r plant ddisgrifio sut maen nhw'n edrych. Gofynnwch i'r plant:

· Beth ydy'r gwahanol fathau yma o fara?
· Ydych chi wedi blasu unrhyw un o'r mathau yma o fara?
· Ydych chi'n gwybod o ble maen nhw'n dod?
· Oes rhywun yn eich teulu chi'n gwneud bara?
· Pryd ydych chi’n bwyta bara?
· Pa fath o fara ydych chi'n ei fwyta gartref?
· Ydych chi'n bwyta math penodol o fara ar adegau arbennig?

Dangoswch sleidiau 9-11 a gofynnwch i'r plant beth maen nhw'n gallu ei weld. Eglurwch fod bara yn cael ei fwyta mewn llawer o wledydd ledled y byd a gellir ei wneud mewn gwahanol ffyrdd. Mae sleidiau 9-11 yn dangos y canlynol:

· Ethiopia – dynes yn coginio bara o'r enw injera ar radell boeth
· Ffrainc – toes baguette wedi'i osod ym mhlygiadau darn arbennig o liain o'r enw 'couche' pobydd' i godi.
· India – bara naan yn cael ei goginio mewn tandŵr.
· Yr Almaen – toes yn cael ei siapio i wneud pretzels.
· Tsieina – toes bwn bao yn cael ei lenwi â chynhwysion cyn cael ei goginio mewn stêm.
· Mecsico – tortillas corn yn cael ei goginio ar radell boeth.

Dangoswch sleidiau 12 - 14 a gofynnwch i'r plant beth maen nhw'n gallu ei weld. Siaradwch am yr hyn sy'n digwydd yn y lluniau, e.e. y mathau o fara sy'n cael eu bwyta, sut maen nhw'n cael eu bwyta a beth allai'r amser bwyd neu'r achlysur fod. Eglurwch fod bara weithiau'n cael ei fwyta fel rhan o bryd bwyd bob dydd ac weithiau mae mathau arbennig o fara yn cael eu bwyta ar gyfer achlysur arbennig.

Mae sleidiau 12-14 yn dangos y canlynol:
· Malaysia – bara yn cael ei ddefnyddio i fwyta cyri sydd wedi cael ei weini ar ddeilen banana.
· Yr Unol Daleitihau – cawl cragen fylchog wedi’i weini ar fara surdoes.
· Rwsia – traddodiad o fwyta bara wedi'i drochi mewn halen mewn digwyddiadau arbennig fel priodasau.
· Y Deyrnas Unedig – teulu yn bwyta bara fel rhan o'u pryd bwyd.
· Twrci – bara fflat Twrcaidd yn cael ei ddefnyddio i fwyta hwmws.
· Y Swistir – trochi bara mewn ffondiw caws.

Rhowch gynnig arni
Creu ardal ar gyfer pedwar plentyn ar y tro i baratoi bara. Paratoi'r plant i goginio:
· clymu gwallt hir yn ôl;
· torchi llewys;
· gwisgo ffedog;
· ymolchi a sychu dwylo. 

Dilynwch y rysáit bara (sleidiau 5-6). Gall y plant helpu i roi'r cynhwysion at ei gilydd i wneud y swp o does ac yna gellir rhannu hyn yn bedwar fel y gallant glymu a siapio eu rholyn bara eu hunain. Helpwch y plant i arbrofi gyda siapio eu toes mewn gwahanol ffyrdd. Dangoswch sleid 2 o'r cyflwyniad a gofynnwch i’r plant ddewis a gwneud un o'r mathau o fara a welir ar y sleid.

Chwarae dychmygol
Gofynnwch i’r plant i wneud ychydig fara toes chwarae neu glai. Dangoswch sleid 7 i roi syniadau i'r plant ar gyfer siapiau bara. Crewch ardal chwarae pobi. Rhowch bowlenni a llwyau, ffedogau, het cogydd, hambyrddau i’r plant i arddangos eu bara. Dangoswch i'r plant sut i feimio gwneud bara a sut i 'werthu' eu bara toes chwarae neu glai i 'gwsmeriaid'.

Estyniad
Trefnwch sesiwn blasu bara. Darparwch bedwar neu bum sampl bach o fara gwahanol o bob rhan  o'r byd. Anogwch y plant i ddisgrifio sut mae'r bara yn edrych ac yn blasu a chymharu edrychiad a blas y bara gwahanol. Cofiwch wirio am alergeddau bwyd a gofynion dietegol arbennig cyn cynnal sesiwn blasu.

